
Байгууллагын гүйцэтгэсэн ажлын мэдээг долоо хоног бүр БОАЖЯам руу цахимаар 

хүргүүлэн ажиллав. 

Аймгийн хэмжээнд гадаргын усний тооллогын судалгааны ажлыг сумдын ЗДТГазартай 

хамтран зохион байгуулж байна.  

 

ХЯНАЛТ ШАЛГАЛТЫН ТАЛААР:  

Аймгийн Засаг даргын 2023 оны 08-р сарын 16-ны өдрийн А/453 дугаар захирамжийн дагуу 

2023 оны 08-р сарын 23-ны өдөр Байгаль орчин, аялал жуулчлалын газрын БОХУБайцаагч, 

Өлгий, Толбо, Бугат сумын байгаль хамгаалагчид аймгийн ОБГазар, Зооноз өвчин судлалын 

төвийн холбогдох албан хаагч нартай хамтран Толбо сумын 6-р багийн нутагт орших Хонгор 

өлөн гэх газарт хууль бусаар тарвага агнахаас урьдчилан сэргийлэх хяналт шалгалт хийх 

явцад Ховд аймгийн иргэн Б болон А нар нь тарвага агнаж байсан зөрчлийг илрүүлж, зөрчил 

шалган шийдвэрлэх ажиллагаа явуулан Зөрчлийн тухай хуулиараа арга хэмжээ авч ажиллав. 

  
Ногооннуур сумын 3-р багийн нутаг дэвсгэрт үйл ажиллагаа явуулж байгаад түр зогссон 

“ЮҮШИЭНГМИНГ”ХХК-ийн эзэмшилд байгаа Дулаан хар уурхайд хадгалагдаж байгаа 30-40 

орчим тонн Цайрын сульфат, содны хадгалалт, хамгаалалтын байр нь стандартын 

шаардлага хангахгүй ил задгай агуулахад хадгалсан зарчлийг илрүүлэн зөрчил шалган 

шийдвэрлэх ажиллагаа явуулж, Зөрчлийн тухай хуулийн 5.11-р зүйлийн 1.1.6-д заасны дагуу 

торгуулийн арга хэмжээ авч зөрчил арилгуулах хугацаат эрх бүхий албан тушаалтны 

даалгавар өгч зөрчлийг ойрын хугацаанд арилгуулах даалгавар өгч ажиллав.  

Сумдын БОХУБайцаагч, байгаль хамгаалагчид хэсгийн төлөөлөгчидттэй хамтран хариуцсан 

нутаг дэвсгэрт Тарваган тахал өвчнөөс урьдчилан сэргийлэх зорилгоор тогтмол эргүүлд гарч 

хяналт шалгалтын ажлыг зохион байгуулж, ард иргэдэд холбогдох хууль тогтоомжуудыг 

сурталчлан ажиллаж байна.  



   

Долоодугаар сарын 18-ны орой орсон хүчтэй аадар борооны улмаас Өлгий сумын 2, 

3,4,12,13 дугаар багуудад буусан үерийн хор уршгийг арилгах арга хэмжээний хүрээнд 

байгууллагын албан хаагчид үерийн усыг тогтоосон газарт асгах, гарсан хог хаягдлыг нэгдсэн 

хогийн цэгт буулгах ажилд хяналт тавьж ажиллав. 

         
 

"ИХ АЛТАЙ, ГРИТ АЛТАЙ-2023" АЯЛАЛ ЖУУЛЧЛАЛ, СПОРТЫН НААДАМ 

2023 оны 08-р сарын 10-наас 19-ний хооронд тус аймагт Монгол, ОХУ, БНКазахстан, 

БНХАУ, Беларус гэсэн 5 улсын төлөөлөл, баг тамирчидын дунд рафтинг, уулын авиралт, 

загасчлах спорт, олс таталт, мотоциклийн аяллын тэмцээн, нордикийн алхалт, усны аяллын 

тэмцээн, явган аялал, гар барилдаан, бухаша тартыс зэрэг спортын төрлүүдээр зохион 

байгуулагдсан тус наадамд байгууллагын албан хаагчид бэлтгэл ажлыг хангаж ажиллав. 

   



   

 
БОАЖСайдын ажлын бүрэлдэхүүн тус аймгийн БОАЖГазар, УЦУОШТөв, 

МАНУТХГНХЗахиргаа, Хөх Сэрхийн НУТХГХЗахиргааны албан хаагчидтай уулзалт зохион 

байгуулж, байгаль орчин, аялал жуулчлалын чиглэлээр хийж буй арга хэмжээний тухай санал 

солилцлоо.  

Гадаад дотоодын жуулчдын тоо нэмэгдсэнээр байгалийн унаган төрх алдагдах эрсдэлтэй тул 

байгальд ээлтэй аялал жуулчлалыг хөгжүүлж зарим тусгай хамгаалалттай газар нутагт авто 

машинтай нэвтрэх хязгаарын бүсийг тогтоох, хэрэгцээ шаардлагатай байгааг БОАЖСайд 

онцоллоо.  

Уг арга хэмжээнд байгууллагын бүх албан хаагч нарыг оролцуулав. 

Тус аймагт 2023 оны 07-р сарын 31-ны байдлаар 26 орны гадаад 21487, дотоодын 20800 

нийт 42287 жуулчид ирсэн судалгаатай байна. 

 

  
 

 



АН АМЬТНЫ ТАЛААР: 

Байгаль орчин, аялал  жуулчлалын  сайдын  2023 оны 06 дугаар сарын 22-ны 

“Хуваарь   батлах  тухай”  A/215 дугаар тушаалаар тус аймагт хуваарилагдсан тусгай 

зориулалтаар агнах, барих 15 толгой Алтайн угалз, 28 толгой Тэх, 5 толгой Халиун буга, 8 

толгой Зэгсний зэрлэг гахай, үйлдвэрийн зориулалтаар 15 тонн Алтайн Сугас загас агнах, 

барих зөвшөөрөл олгох цахим дуудлага худалдааг аймгийн ЗДТГазрын хурлын зааланд 

аймгийн Засаг даргын захирамжаар томилогдсон ажлын хэсэг цахимаар зохион байгуулж, 

ялагч бүртэй Амьтны тухай хууль болон Байгаль орчин аялал жуулчлалын сайдын 2023 оны 

07 дугаар сарын 05-ны өдрийн А/242 тоот тушаалаар батлагдсан гэрээний загварын дагуу 

гэрээ байгуулан, зөвшөөрөл олгож байна.  

  

ХОГ ХАЯГДЛЫН ТАЛААР: 

БОАЖСайдын 02 дугаар албан даалгавар, Аймгийн засаг даргын А/368 захирамж "Цэвэр 

цэмцгэр Өлгий" аяны хүрээнд Өлгий сумын 3 дугаар багийн нутаг дэвсгэрт хамаарах 0.28га 

газрын удаан жил хуримтлагдсан 200 гаруй тонн үнс болон хог хаягдлыг цэвэрлэж хогийн 

цэгт буулгах ажлыг хийж гүйцэтгэв. 

  

Алтанцөгц суманд: Сумын аялал жуулчлалаар хүмүүс их очидог газар болох Цамбагарав 

уулын орой дээр байгаа Хоёр толгой болон Ганц улиас, Зуслан, Тэхт, Таван бэлчир, зэрэг 

газруудын зам дагуу байгаа архины шил ундааны сав зэрэг хог хаягдлыг тус сумын байгаль 

хамгаалагчид сумын ЗДТГ-ын ажилчдад хамтран цэвэрлэгээ хийж ажиллав.   



    

Толбо сум: Толбо нуурын амралтын газрын ойр орчмын 10 км газрын 12 тонн  хог 

хаягдлыг цэвэрлэж хогийн цэгт буулгав.  

       
Улаанхус суманд: сумын цагаан хаалганы ойр орчмын хог хаягдлыг 2 удаа цэвэрлэж 

зайлуулах ажлыг тус сумын багаль хамгаалагчид хийж гүйцэтгэв.  

   

БОАЖСайдад Баян-Өлгий аймгийн аялал жуулчлалын зам дагуу Ногооннуур сумын нутагт 

байрлах Цагааннуураас 500 метрийн зайд 1970 оноос хойш үүссэн хогийн цэгийг устгалд 

оруулах хүсэлт тавьсанаар Сайд газар дээр нь очиж үзээд албаны хүмүүст үүрэг даалгаврыг 

өгсөн. Иймд тус хогийн цэгийг цэвэрлэх, нутгийн иргэдийг хогоо хаяхгүй байхад уриалах арга 

хэмжээг авч, хог цэвэрлэх ажлын төсөв, төлөвлөгөөг яаралтай танилцуулах үүрэг өгсний 

дагуу уг газрын хог хаягдлыг цэвэрлэх, устгах ажлын төсвийг боловсруулж байгаа болно. 



  

БОАЖСайдын 02 дугаар албан даалгавар, аймгийн Засаг даргын А/368 дугаар захирамжийн 

дагуу хөрсний бохирдлыг бууруулах, урьдчилан сэргийлэх хүрээнд аймгийн хэмжээгээр айл 

өрх, аж ахуйн нэгж, байгууллага, жуулчны бааз, иргэдийн ажиллуулдаг эко гэр, рашааны 

нүхэн жорлон, стандарт шаардлага хангасан ариун цэвэр, угаадасны нүхний тооллого зохион 

байгуулав. Үүнд аймгийн хэмжээнд нийтдээ 18865 нүхэн жорлон, 516 стандарт шаардлага 

хангасан ариун цэврийн байгууламж, 12895 угаадасны нүх тоологдсон болно. 

  

БОАЖСайдын 02 дугаар албан даалгавар, Аймгийн засаг даргын А/368 захирамж "Цэвэр 

цэмцгэр Өлгий" аяны хүрээнд хөрсний нян, бактер, хүнд металлын бохирдлын түвшинг 

тогтоох зорилгоор 15 цэгээс нян бактерийн, 6 цэгээс хүнд металлын дээж авч аймгийн 

Стандарт хэмжил зүйн газрын лаборатори болон Байгаль орчны хэмжил зүйн төв лабораторт 

хөрсний нян, бактер, хүнд металлын шинжилгээнд хамруулахаар дээж явуулсан. Уг 

шинжилгээнд Өлгий сумын төвийн 4, 5, 6, 8, 12, 13 багууд болон Буянт, Бугат, Сагсай сумууд 

хамрагдав. 

   



БОАЖСайдын 02,05-р албан даалгавруудыг биелүүлэх зорилгоор Бугат сумын 1 дүгээр багт 

орших Хатуугийн гүрний ойр орчмын болон зам дагуух 2 тонн гаруй мал, амьтны сэг зэмийг 

тус сумын байгаль хамгаалагчид цэвэрлэж устгав. 

 

Олон Улсын Атомын Энергийн Агентлаг, Цөмийн энергийн комисс, Боловсрол, шинжлэх 

ухааны яам, Байгаль орчин аялал жуулчлалын яам хамтран хэрэгжүүлж буй “Монгол орны 

радоны эрсдэлт бүс нутгийн зураглал боловсруулах” төслийн хүрээнд БОАЖЯамнаас 

ирүүлсэн радоны агуулгыг тодорхойлох детекторыг хүлээн авч, 12 сумын байгаль 

хамгаалагч, байцаагч нарт радон детекторыг хэрэглэх зааварчилгааны хамт хүлээлгэн өгч, уг 

зааварчилгааны дагуу 3 сарын хугацаанд ирүүлэхийг даалгаж ажиллав.  

        
 

БАЯН-ӨЛГИЙ АЙМГИЙН БАЙГАЛЬ ОРЧИН, АЯЛАЛ ЖУУЛЧЛАЛЫН ГАЗАР 

 

  


